
promulgacion da Lei de ordenacion da edificacion era agardada con certa
A expectacion polo mundo xuridico. A inquedanza producida pola mobili-
dade extrema do ordenamento urbanistico, asi como a importancia crecente
do sector da edificacion e das sdas conexiéns evidentes cun compromiso so-
cial de funcionalidade, economicidade, harmonia e equilibrio do medio con-
tribufron a un clima de esperanza e a certas dibidas 6 respecto do alcance e
posible acerto desta anunciada norma.

A publicacién, por fin, no BOE do 6 de novembro, da Lei 38/1999, do 5 de
novembro, de ordenacion da edificacion, desvelou as incognitas producidas, e
incorpora 6 noso ordenamento un texto longo, complexo e novo, que regula
polo miiido os diversos aspectos do proceso da edificacién e fixa as obrigas e
as responsabilidades dos axentes que nel intervenen.

A norma & , en efecto, extensa, xa que ainda que estd estructurada nunha
vintena de artigos, contén moi minuciosos preceptos e ata sete disposicions adi-
cionais de fondo contido. E complexa, xa que intrincadas son as relacions as que
o proceso de adxudicacién da lugar, e tamén porque tal contextura obriga ain-
cluir e a articular normas administrativas, normas de dereito civil e normas de
dereito mercantil. E & nova, porque a lei pretende globalizar con axeitados cri-
terios uniformes a dispersa e a variada normativa reguladora da edificacion.

Unha vez mais o puntual e prolixo comentario do profesor Gonzélez Pérez
vai encher de luz a interpretacion e a aplicacién desta peculiar norma. Tra-
tase dunha coidada edicién de mais de seiscentas paxinas inzadas de consi-
deracions doutrinais do autor e de xurisprudencia, a mais dunha precisa anotacién
a rodapé, todo isto articulado coa sistematizacion tradicional neste tipo de
obras de Gonzélez Pérez.

Precisa atinadamente o autor que, presentada ab initio como un chanzo
mais da lexislacion urbanistica estatal, poderiase agardar que esta lei conti-
vese a regulacion precisa do que neste ambito se mantén como competencia
do Estado, e culminaria deste xeito a normacién do proceso urbanistico. Non
€, sen embargo, asi. A edificacion non se contempla no texto legal desde unha
perspectiva urbanistica. Tan s6 o artigo cinco fai referencia as licencias e as
autorizacions administrativas procedentes e a sla regulacién remite 6 dereito
urbanistico. Isto non impide que, no comentario, se dediquen a este artigo
cinco mais de cen utilisimas paxinas, todo un compendio de consideracins
con base xurisprudencial e moi actualizadas.

0 antedito leva a Gonzalez Pérez a encadrar esta lei non na lexislacion ur-
banistica, sen6n na lexislacion delimitadora das competencias profesionais no
sector, se ben tal operacion resulte en boa medida frustrada. En calquera caso,
a pretension legal obriga a incluir, como se dixe, normas moi heteroxéneas,
todas elas, iso si, referidas 6 proceso da edificacion. Tratase, maioritariamente,
de normas de dereito privado, que regulan as relaciéns entre os suxeitos que
intervenien neste proceso, normas orientadas & garantia da calidade da edifi-
cacion, o que obriga, ademais, a regular polo middo as responsabilidades en
que tales suxeitos poidan incorrer. Introdiicense necesariamente normas mer-
cantis, que inciden e que modifican a lexislacion vixente neste sector do or-
denamento. Tales garantias pofiense 6 dispor do destinatario da edificacién,
polo que esta nova norma non deixa de ser un complemento sectorial da Lei
20/1984, de defensa dos consumidores e dos usuarios.

Hai tamén na lei, e asi o salienta o autor, unha complexidade técnica im-
portante porque, como el mesmo di, no es con normas juridicas con lo que se
logra la calidad, seguridad e salubridad de las edificaciones, sino cumpliendo
una serie de normas bdsicas que se contendrdn en el (édigo técnico de edifi-
cacion, que a lei prevé que se elabore nun prazo de dous anos. Tal base téc-
nica obrigou o autor a unha, -como el di- breve saida do campo que cultiva,
saida 6 mundo técnico que, se ben se mira, non é tal, xa que o dereito é asi
xustamente en moitos sectores, e non por iso & menos dereito, nin tampouco
o profesor Gonzalez Pérez cultivou o dereito puramente formal, afastado da
realidade técnica que, no seu caso, o condiciona.

Cuestion sublifiable & tamén nesta lei o abuso de disposicidns adicionais
que, ademais, se utilizan incorrectamente. Xa advirte o autor que no Senado
se manexou esta lei, como si fuese una lei de acompariamiento a la de presu-
puestos, para modifica-la regulacion do dereito de reversion contido na le-

xislacion expropiatoria. Pero non sb iso, senon tamén para modificar outras
normas (como o Real decreto lei 1/1998, do 27 de febreiro) ou para xogar ca-
prichosamente coa entrada en vigor dos preceptos contidos na lei.

Sobre a siia incorrecta, ainda que moi habitual, practica, que perturba a cla-
ridade e a seguridade xuridica, neste caso estamos diante dun exemplo espe-
cialmente significativo. Advirte Gonzalez Pérez desta andémala via de modifi-
car la legislacién expropiatoria por una ley reguladora de la edificacion, 6
transcribi-lo paragrafo da exposicion de motivos, que pretende, e non acada,
xustificar tal proceder. E ben merece o lexislador o reproche, sobre todo de ter
presente a disposicion final cuarta do texto, que non ten desperdicio:

Esta ley entrard en vigor a los seis meses de su publicacién en el Boletin
Oficial del Estado, salvo sus disposiciones adicional quinta, transitoria segunda,
derogatoria primera por lo que se refiere a la legislacion en materia de expro-
piacién forzosa, derogatoria sequnda, y final tercera que entrardn en vigor el
dia siguiente al de dicha publicacion.

Estamos, xa que logo -e perddn polo cinismo-, perante un prodixio de segu-
ridade xuridica e de clareza de norma, norma na que o dereito adicional e tran-
sitorio comeza a slia vixencia seis meses antes de que o faga a propia lei. Fronte
a isto, pouco poden os ben intencionados esforzos dos cultivadores da lexis-
tica ou técnica lexislativa. Pero quizais o peor, con todo, sexa que a razon alti-
ma deste comportamento, alomenos no caso da reversion, peque de rexeita-
ble tacticismo. O propio Gonzalez Pérez menciona no prologo o segredo de
Pulchinelo: a modificacién e a inmediata vixencia do dereito de reversion fai-
se sin duda con vistas a alguna operacién urgente prevista por nuestros politi-
cos. Ben lonxe todo isto, pois, dun uso rigoroso da técnica normativa.

Moitas son, xa que logo, as suxestions que suscitan estes novos comen-
tarios de Gonzalez Pérez. A siia clara sistematizacion e os completos indices
analiticos que a obra inclde facilitan o manexo do que sen dibida constitle
un verdadeiro manual do dereito da edificacion. @

